Fundur sjúkraliða á St. Jósefsspítala í Hafnarfirði 15. janúar 2009  skorar á heilbrigðisráðherra og ríkisstjórn að falla frá fyrirhugaðri lokun St. Jósefsspítala.   Á sama tíma og þjóðin stendur frammi fyrir hremmingum af völdum alvarlegrar efnahagskreppu hefur þörfin fyrir öflugri heilbrigðisþjónustu aldrei verið meiri. Heilbrigðisþjónustan er ein af grundvallar undirstöðum velferðar á Íslandi.  

Fjölsóttur fundur sjúkraliða á St. Jós. lýsir yfir miklum áhyggjum og eindreginni andstöðu við ákvörðun heilbrigðisráðherra um niðurskurð á heilbrigðisþjónustu landsmanna og fyrirhugaðri breytingu á rekstri sjúkrahússins.

Árangri af markvissri uppbyggingu sérfræðiþjónustu á St. Jós. er stefnt í hættu með vanhugsuðum  ákvörðunum heilbrigðisráðherra. Uppbygging öflugrar sérfræðiþjónustu lækna og annars starfsfólks sjúkrahússins er ein af forsendum fyrir heilbrigði þjóðarinnar sem fórna á, á altari einkavæðingaráforma stjórnvalda breyti þau ekki ákvörðun sinni. 
Fundurinn mótmælir því tvöfalda siðgæði að loka skuli St. Jós. sjúkrahúsinu sökum þess hve húsnæði og búnaður þess sé lélegur  en þrátt fyrir það talið fullgott til að hýsa heilsulaus gamalmenni. 

